«Оқушы тұлғасы» айдарында:
Қадыркеш Арна
  Мектебіміздің мақтанышы, президентіміз және спортшы қыз Қадыркеш Арнадан сұхбат алып, оны жақыннан тануды мақсат еттік.

    -Сәлем, Арна! Сені мектеп оқушылары  тәртіпті, үлгілі оқушы ретінде жақсы өте жақсы біледі . Ал спорттық жолың туралы көп біле бермейді. Сені жеке тұлға ретінде тереңнен танығымыз келеді. Өзің жайлы айтып берсең?
   -Мен  1993 жылы 18 шілдеде тудым. Отбасымда алты бауырым бар. Мен бесіншісімін. Әке-шешем туралы айтып кетсем, олар жеке кәсіппен айналысады. Отбасымның еркесімін, әрі ерекше(спортқа әуестігімді айтып отырмын) тәрбиеленген қызбын. 
   -Бос уақытыңда немен айналысасың?
   -Мен  бос уақытымда  әдеби кітаптар оқып, спортпен айналысамын. Теледидар алдында көп отырғанды ұната бермеймін, тек түрік сериалын көремін, себебі олар өте мәнді де мазмұнды өмірден алынған оқиғаларға бай.
    -Сенің спортқа деген құлшынысыңды білеміз! Сен спорт жолын не себепті таңдадың?

    -Мен спортқка өз еркіммен бардым. Спорт - өте қызық және әрбір адам спортпен шұғылдануы керек. Спорт адамға күш-қуат береді , өзіндік сенімділігің болады. Өзім спортпен 10 жасымнан бастап айналысамын. Спортымның түрі – таэквандо. Осы спорт түріне қызығушылығым мол. Осы спорт түрінде көптеген жеңіске жетудің арасында қиыншылықтар болды. Аллаға шүкір барлығы сәтті өтіп жатыр. Өткен 2009 жылы Шымкент қаласында «Қара белбеу» иегері болып КМС атандым. Қазақстанның қалаларында болып, жеңіліс те жеңіс те көрдім. Алдағы күннің 15 жұлдызында Қазақстан чемпионаты үлкендер арасында сапарға бірінші рет шығамын. Менің мақсатым осы чемпионатты жеңіп «Спорт шебері» деген атты қорғау. Жазда маусым айында жарты айға Кореяға жол жүремін.  Жаттықтырушыларыма көптеген алғысымды айтамын.

    -Біз сенің қалалық «Мектептің 12-сәті» сайысына барып, «Ең таңдаулы оқушы» атанғаныңды білеміз. Саған осы сайыс қиынға соқты ма?
     -Маған директордың тәрбие ісі жөніндегі орынбасары Қаламқас Байдуллақызы келіп, мектеп ұжымымен ақылдасып, осы сайысқа мені таңдағанын айтты. Бұл сайысқа 2 жұмадай дайындалдым. Мектеп ұстаздарынан Қаламқас Байдуллақызы бастаған топ : Зәмзагүл Манапқызы, мектеп хореографы Жанаргүль Ергазықызы, музыка жағынан Тұрлыбек Ұапұлы  қол ұшын беріп көмектесуінің арқасында мен жақсы нәтижеге жеттім. Осы ұстаздарыма шексіз ризашылығымды білдіремін. 

      -Басыңнан өткен қызықты оқиғалар бар ма?

       -Мен негізі биге құштарым жоқ қызбын. Осы сайыс барысында қызықты болған жайт – менің билеуім. Алғаш рет арнайы би биледім, үлкен әсер алдым. Себебі , билеу өте қызық екен. Алдағы сайыста міндетті түрде билеймін (күлді).
      - Өзіңе 10 жылдан бері білім беріп келе жатқан алтын ұя мектебіңе, аяулы ұстаздарыңа не тілер едің?
      - Менің ең сүйікті ұстазым – Бикен Құдайбергенқызына алғысым шексіз. «Ұстазы жақсының – ұстамы жақсы» дегендей, көптеген асыл қасиеттерді осы ұстазымнан үйрендім. Мектеп ұстаздарына тілейтінім, жұмыстары жемісті болып, отбасыларына бақыт, шаттық тілеймін. Көптеген жетістіктерге жетіп, аман болсын. Бұл менің ақ періштедей, ақ тілегім. Маған әрқашан қызығушылық танытып, қолдап отыратын білім ордасының директоры Суханкулова Баян Ғайсанқызына да өмірдегі бар жақсылықты тілеп,  көп алғыс айтып келеді.  Сендердің сұхбаттарыңа рахмет! 
      -Арна, біз саған алдағы сайыстарда жеңіске жетіп, биік шыңнан көріне беруіңе тілектеспіз.

